
Oxucu m ktubları

     O vaxt oğlumun yaşı az idi.
Səngərdə döyüşəcək yaşda olmasa
da, orada can qoyan igidlərə silah,
patron daşıyırdı. Çox vaxt da
“Ana, yemək, çörək qoy, səngərdə
döyüşənlərə aparım”,  –  deyirdi.
O vaxt kimliyindən, yaşından asılı
olmayaraq, hərə əlindən gələni
edirdi ki, düşmənin ayağı torpa-
ğımıza dəyməsin. Neçə can qurban
getdi həmin günlərdə, amma tor-
pağımızı mərdliklə qoruduq. 

Şəhid anası adını daşımaq şə-
rəfinə, ucalığına yüksələn analar-

dan biri də mən ol-
dum. Düşmən güllə-
sinə tuş gələndə  hələ
16 yaşı var idi oğlu-
mun. O şəhid olanda
qolum-qanadım sın-
mışdı, kimsəsiz, əlac-
sız qaldığımı düşü-

nürdüm. Amma gördüm ki, şəhid
anası heç vaxt tək qala bilməz.
Çünki o, bütün Azərbaycan öv-
ladlarının anası olur həmin gündən.
Uzun illərdir, dövlət qayğısı əha-
təsindəyəm. Rayonumuzun dövlət
qurumlarının işçiləri mənə öz öv-
ladım kimi qayğı göstərirlər.

Ömrümün çoxunu atam -
danqalma köhnə, yararsız vəziy-
yətdə olan evdə keçirmişəm. Əv-
vəllər ev im də bir problem olanda
özüm həll edirdim. Yaşım da
artıq öz sözünü deyir. Yararsız

vəziyyətdə olan evdə hər gün tə-
mirə ehtiyac duyulurdu. Qışda
evdə qaz sobası yansa da, isinmir,
yayda isə istidən yaşamaq müm-
kün olmurdu. Nə isə, sözümün
canı odur ki, iki il idi, rayon mər-
kəzi Heydərabad qəsəbəsində ya-
raşıqlı bir bina inşa olunurdu.
Hər dəfə onun yanından keçəndə:
“Oğlum sağ olsaydı, bu binadan
bir ev alsaydı, bu ahıl yaşımda
mən də şəraitli bir evdə yaşayar-
dım”, – deyə düşünərdim. Günlər
keçdi, bina hazır oldu və bir gün
mənə xəbər çatdı ki, yeni binadakı
mənzillərdən biri bizim ailəyə
veriləcək. Həmin gün sevincimin
həddi-hüdudu yox idi. Düzdür,
o evin dəhlizində, eyvanında öv-
ladım gəzib-dolaşa bilməyəcək.
Amma mən duyuram ki, onun
ruhu anasına göstərilən bu qayğıya
görə şaddır. Dövlət qayğısını hiss
etmək mənim də yaralı qəlbimə
su səpir. Mənə, mənim kimi ana-
lara bu cür qayğı göstərən Ali
Məclisin Sədrinə minnətdaram.

Dilbər HÜSEYNovA
Sədərək rayonu, 

Heydərabad qəsəbəsi 

Şəhid ailələri unudulmur
    İllər öncə iki övlad anası, xoşbəxt bir qadın idim. Ta o vaxta
kimi ki çörəyi dizinin üstündə olanlar torpağımıza göz dikdilər.
Evimizə, ocağımıza çörəyimizə, suyumuza xəyanət etdilər. Xalqımızı
doğma yurd-yuvasından qovub dünyaya özlərini “zavallı”, “gü-
nahsız” millət kimi göstərməyə çalışan, iblis simalı ermənilərin
qəfil hücumu bir çox ailənin övladını əlindən aldı. Həmin günlərdə
Sədərək kəndi silahlı hücuma məruz qaldı, çox sayda evlər dağıldı,
kəndin iki azyaşlı sakini isə həlak oldu.

Razılıq

Hörmətli redaksiya! 
    Hər bir valideynin arzuların-
dan biri də övladının təhsil alması
və gələcəkdə layiqli yer tutma-
sıdır. İki övladım var və təbii
ki, bir ata kimi onların təhsilli
olması üçün əlimdən gələni edi-
rəm. Bizim övladımıza verəcə-
yimiz ən böyük xəzinə, miras
təhsildir. Çünki bu xəzinə bit-
mək-tükənmək bilməyən yeganə
var-dövlətdir. 
     Valideyn övladının ali təhsil
alması üçün daim çalışır, zəhmət
çəkir və onu gələcəkdə hansısa
sənətə, peşəyə yiyələnən biri kimi
görməyi arzulayır. Düşünürəm
ki, övladlarımız bizdən daha şan-
slıdırlar, çünki onlar vətəndaşına
qiymət verən bir dövlətin, müstəqil
Azərbaycanın gəncləridir. Ailə-

mizin ilki, qızım Məleykə kənd
orta məktəbini bu il bitirib. Həmin
məktəbdə şagirdlərin hərtərəfli
təhsil alması üçün hər cür şərait
mövcuddur. Təbii ki, belə təhsil
ocaqlarında oxuyan məzunun ali
məktəbə qəbul olması heç də
çətin deyil. Qızım da bu imkandan
bəhrələnərək orta məktəb illərin-
dən bilik yarışmalarında, fənn
olimpiadalarında fəal iştirak edib.
O, məktəbi qızıl medalla bitirib.
Respublika olimpiadasında Azər-
baycan dili və ədəbiyyatı fənni
üzrə birinci yeri tutub,  qızıl me-
dala layiq görülüb. Bütün bunlar
təhsilini ali məktəbdə davam et-
dirmək arzusunun gerçəkləşməsi
üçün möhkəm təməl yaradıb. Qı-
zım Azərbaycan Dövlət İdarəçilik
Akademiyasının Hüquqşünaslıq

fakültəsinin Hüquqşünas ixtisasına
qəbul olub. Övladımızın bu nai-
liyyəti ailəmizi qürurlandırmaqla
bərabər, dövlətimizə minnətdarlıq
hissimizi də artırır. Onu da fəxrlə
deyə bilərəm ki, bu il Dərvişlər
kənd tam orta məktəbini bitirən
beş nəfərdən dördü 500-700 in-
tervalında bal toplayıb.
    Övladlarımıza yaxşı təhsil
almaları üçün yaradılan hərtə-
rəfli şərait, heç şübhəsiz ki,
onların gələcəkdə yaxşı mütə-
xəssis kimi yetişməsinə öz bəh-
rəsini verəcək. Onlar isə muxtar
respublikamızın inkişafı yo-
lundakı əzmkar fəaliyyətləri
ilə bu yüksək etimadı layiqincə
doğruldacaqlar.

Malik cəfəRov 
Şərur rayonu, Dərvişlər kəndi 

Təhsilə qayğı bəhrəsini verir

    Hörmətli redaksiya!
    Bu məktubu sizə Şərur
rayonunun Aşağı Daşarx
kəndindən yazıram.  Ailəli-
yəm, iki övladım var. Həm
şəkər, həm də təzyiq xəstə-
siyəm. Bir neçə il idi ki,
uşaqlarımdan birinin səhhə-
tindəki problemə görə qardaş
Türkiyədə yaşayırdım. Çə-
tinliklə də olsa, dolanırdıq.
Qazancımın çoxunu övladımın müa-
licəsinə xərcləyirdim. 
    Bir müddət orada yaşadıqdan sonra
yenidən Naxçıvana qayıtdım. Bunun
səbəblərindən ən əsası yurdumuzun
cənnətə çevrilməsi və burada yaşa-
mağımız üçün hər cür rahatlığın ol-
ması idi. Əhalinin məşğulluq prob-
lemlərinin həlli istiqamətində görülən
işlər, yaradılan yeni emal və istehsal
müəssisələri, mövcud istehsal sahə-
lərinin fəaliyyətinin bərpa edilməsi,
sahibkarlığın inkişafına dövlət dəstəyi
bu problemlərin həllində mühüm rol
oynayıb. Qədim diyarda işsizliyin,
demək olar ki, aradan qaldırılmasında
aqrar sahə, sahibkarlıqla bağlı qəbul
edilən dövlət proqramlarının da böyük

rolu vardır. Təbii ki, bütün bunlar
sakinləri daha möhkəm tellərlə öz
el-obasına bağlayıb, kəndlərdə yeni
evlərin-ocaqların sayı artıb. 
    Artıq altı aydır ki, doğma yur-
dumdayam. Buraya qayıdandan sonra
keçirilən növbəti əmək yarmarkasında
iştirak edərək Şərur Rayon Mənzil
İstismar İdarəsində işlə təmin olun-
dum. Qəzetiniz vasitəsilə ailəm adın-
dan dövlətimizə, ölkə başçısına, mux-
tar respublika rəhbərinə illərdir, in-
sanların həyat şəraitinin yaxşılaşdı-
rılması üçün gecə-gündüz yorulmadan
əmək sərf etdiklərinə görə minnətdar -
lığımı bildirmək istəyirəm. 

                         İsmayıl QəHRəMANov 

Şərur rayonu, Daşarx kənd sakini 

Əhalinin məşğulluğu diqqət
mərkəzindədir

    Hörmətli redaksiya!
    Mənim 65 yaşım var. Beş öv-
lad, nəvə sahibiyəm. Özüm Nax-
çıvan şəhər sakiniyəm, övladla-
rımın 3-ü isə Bakıda yaşayır. İldə
bir dəfə yolumu oradan salıram
ki, övladlarımı, nəvələrimi görüm.
Əvvəllər qatar var idi, yığırdım
kənddə-kəsəkdə yetişən meyvə-
lərdən, nübarçalıqlardan hərəyə

bir pay tutub rahatca gedirdim Bakıya.
Bu murdar ermənilər kəsdilər yolumuzu.
Gedib-gəlmək də çətinləşdi. 
    Ulu Tanrı xalqımızın dahi  oğluna
rəhmət etsin, ağır və çətin zamanda
köməyimizə yetib bizi ağ günə çıxardı.
Nə isə, sözümün canı odur ki, bir
müddət Bakıya təyyarə ilə gedirdim,
amma artıq yaş öz sözünü deyir. Bir
neçə ildir ki,  sağlamlığım imkan ver-
mir təyyarə ilə getməyə. Bakı-Naxçıvan
avtobusu ilə gedib-gəlirdim. Sözün
düzü, yolun uzun olması məni o qədər
yormurdu. Ən çətini gömrüklərdə apar-
dığım yükü ora-bura daşımaq olurdu.
Yaşlı adam üçün avtobusdan dörd dəfə
yük endirib bir də qaytarıb yerinə yığ-
maq çox çətin idi. Aparmasam da, ol-
murdu. Ana ürəyidir, istəyirdim ki,
balalarım Naxçıvan torpağının ətrini,
dadını-duzunu yadırğamasınlar. Elə
buna görə də çətin olsa da, yazda göy-
cədən, göbələkdən, ləvin-ləvin pen-
cərlərdən, qışda ərik qurusundan, qo-
vurmadan, pendirdən hərəyə bir pay

tutub yola düşürdüm. Bu yaxında
yolumu yenə Bakıya salmaq qə-
rarına gəldim. Payları tutub qab-
laşdıranda yüklərin böyüklüyünə
və ağırlığına baxıb onların çə-
kisini bir az azaltmaq istədikdə
nəvəm dedi: – Ay nənə, narahat
olma, daha çantaları gömrük-
lərdə bir neçə dəfə yoxlamadan
keçirməyə ehtiyac qalmayıb.

Gediş-gəliş rahat olsun deyə, avto-
vağzalda monitor quraşdırılıb. Orada
yoxlamadan keçən yüklər avtobusun
yük yerinə yığılıb bir də Bakıda açı-
lacaq. Ürəyin istəyəni apara bilərsən.
Mən özüm səni yola salacağam. Bakıda
da əmim qarşılayar. 
    Bu xəbər məni çox sevindirdi: – Ay
bala, səni şad xəbər ol, – dedim.  
    Düzü, inanmağım gəlmədi. Amma
belə də oldu. Yolu elə rahat gedib-
gəldim ki, necə deyərlər, heç ruhum
da incimədi. Bilirəm ki, mənim kimi
çoxlarının sevincinə səbəb olub bu
yenilik. Dövlətimiz öz vətəndaşını hər
zaman düşünür və onun rahatlığı üçün
nə lazımdırsa, edir. Buna bir nümunə
də elə bax Naxçıvan-Bakı gediş-gəli-
şində bu cür rahat şəraitin yaradılma-
sıdır. Günümüzün hər dəqiqəsinə ra-
hatlıq gətirənlərə, xalqını, millətini
əziz tutanlara ürəkdən: “Var olsunlar”, –
deyirəm.  

validə SəfəRovA 
Naxçıvan şəhəri 

    Hörmətli redaksiya! 
    Sağlamlıq bəşər övladı-
nın ən ali arzularından bi-
ridir. Dünyaya gəldiyimiz
gündən səhhətimizin yaxşı
olması üçün çalışsaq da,
bəzən bu neməti itiririk və
köməyə ehtiyacımız olur.
Şükür Allaha ki, biz bu qayğını
hiss edənlərdənik. 
    Hərbi xidmət dövründə sağ-
lamlığımı itirmişəm. Sağlamlıq
imkanlarım məhdudlaşdığı gün-
dən hər an dövlətimizin qayğısını
üzərimdə hiss etmişəm. Yaxın
günlərdə “NAZ- Lifan 320”
markalı minik avtomobili ilə tə-
min olunmuşam. Bu, bir daha
sübut etdi ki, mənim kimi in-
sanlar daim dövlətimizin diq-
qətindədir. Onların üzləşdikləri

hər hansı sosial problem tez bir
zamanda öz həllini tapır. Bu qə-
bildən olan insanların mənzil-
məişət şəraitinin yaxşılaşdırıl-
ması, onlara minik avtomobil-
lərinin verilməsi, tibbi və sosial
bərpası diqqət mərkəzində sax-
lanılır. Bu da müharibə vete-
ranları və iştirakçıları, şəhid ai-
lələri tərəfindən yüksək qiymət-
ləndirilir, gənc nəsli isə Vətənin
müdafiəsində daim səfərbər ol-
mağa ruhlandırır. Aparılan dövlət

siyasəti, eyni zamanda hər bir
vətəndaşa da müharibə vete-
ranlarına dərin ehtiram bəslə-
məyi, qayğı göstərməyi, on-
lardan vətənpərvərlik ruhunu
əxz etməyi aşılayır. 
 Atılan hər bir addım, dövlə-
timizin bu istiqamətdə həyata

keçirdiyi tədbirlər müharibə iş-
tirakçılarına, Çernobıl qəzasının
aradan qaldırılmasında iştirak
edərək sağlamlığını itirənlərə
yüksək diqqət və qayğı göstə-
rildiyini sübut edir. 
    Hər bir vətəndaşa öz  övladı
kimi qayğı  ilə yanaşan Ali Məc-
lisin Sədri cənab Vasif Talıbova
ailəm adından dərin minnətdar-
lığımı bildirirəm. 

Tağı TAĞIYEv 
Culfa rayonu, Camaldın kəndi

Vətənin müdafiəçiləri dövlət qayğısı ilə əhatə olunublar

Rahat gediş-gəliş təmin edilib

Minnətdarlıq

    Hörmətli redaksiya! 
    Torpaq islahatı keçiriləndən
üzübəri taxılçılıqla məşğulam. Hə-
mişə məqsədim bu olub ki, ailəmin
çörəyə olan tələbatını öhdəmdə
olan pay torpağı və icarəyə götür-
düyüm sahələr hesabına ödəyəm.
Özündən demək olmasın, işdən
qorxan deyiləm. 
    Dədə-babalarımızdan da az-çox
görüb-götürdüyümə görə torpağın
dilini yaxşı bilirəm. Onu da yaxşı

bilirəm ki, adına ana dediyimiz bu
torpaq heç zaman kiminsə istəyini

gözündə qoymayıb, çəkdiyi
əziyyətin əvəzini artıqlaması
ilə verib. Öz təcrübəmdə bunu
sınaqdan çıxarmışam. Torpa-
ğın məni ümidsiz qoyduğu
yadıma gəlmir. Bunun sayə-
sində ailəmə yaxşı dolanışıq

qurmuş, kəndimizdə dəyirman,  la-
vaş sexi açmışam. Ona görə də

torpaqdan, əkib-becərməkdən ayrı
düşmürəm. Keçən ilin payızında
bu ilin məhsulu üçün 250 hektar
sahədə taxıl əkib-becərmişdim. Zə-
milərə yaxşı qulluq göstərdim.
Çəkdiyim zəhmət əvəzsiz qalmadı.
Yüksək məhsuldarlıqla biçini ye-
kunlaşdırmışam. Gəlir-çıxarımı he-
sablayıb toyuq-cücəmin dənini gö-

türüb məhsulumun qalanını isə də-
yirmanda üyüdüb lavaş istehsal
edirəm. Bu, bizə qol-qanad verən
dövlətimizin dəstəyidir. Taxıl əkib-
becərməyimizə görə hər il dövlə-
timiz bizə güzəştli qiymətlərlə
lazım olan qədər mineral gübrələr,
texnika verir. Bir sözlə, hər şey
ürəyimcədir. Göstərilən qayğıya
görə dövlətimizə minnətdaram. 

Sənan NovRUZov 
Babək rayonu, Cəhri kəndi 

Bizə qol-qanad verən dövlətimizin
dəstəyidir




